
Annotatsiya: Ushbu maqolada o‘qituvchilar mustaqil, ijodkor, faol, tashabbuskor, 

foyda olishga qodir, gʻoyalarni taklif qilish va ishlab chiqish, noanʼanaviy yechimlarni topish 

bo‘yicha ma’lumotlar beriladi. Buni oʻqitishning shaxsga yoʻnaltirilgan yondashuvsiz amalga 

oshirish mumkin emas. 

Kalit so‘zlar: tashabbuskor, kreativ, tendensiya, konstruktiv, integrativ. 

 

Аннотация: В данной статье представлена информация о том, насколько 

преподаватели независимы, креативны, активны, инициативны, умеют приносить 

прибыль, предлагать и развивать идеи, находить нетрадиционные решения. Это 

невозможно сделать без личностно-ориентированного подхода к обучению. 

Ключевые слова: инициативный, творческий, тенденциозный, 

Abstract: This article provides information on how teachers are independent, creative, 

active, proactive, able to profit, propose and develop ideas, and find non-traditional 

solutions. This cannot be done without a person-centered approach to teaching. 

Key words: initiative, creative, tendency, constructive, integrative. 

 

Azaldan o‘qituvchilik kasbi ta’lim-tarbiya tizimining asosi hisoblanadi, chunki ular 

jamiyatning intellektual poydevori sifatida yangi avlodni tarbiyalash, ularning 

dunyoqarashini shakllantirish va ular uchun porloq kelajakni yaratishda muhim o‘rin tutadi. 

o‘qituvchi nafaqat ilmiy bilimlarni beruvchi, balki ijtimoiy qadriyatlarni, axloqiy normalarni 

o‘rgatuvchi, fuqarolik jamiyatining faol a’zosini tarbiyalaydigan shaxsdir. Bugungi kunda 

ta’lim sohasida olib borilayotgan tub islohotlar, o‘qituvchilar uchun davlatimiz tomonidan 

yaratilayotgan yangi imkoniyatlar, ayniqsa, O‘zbekiston Respublikasining “Pedagogning 

maqomi to‘g‘risida”gi Qonun*1+ning 3-moddasida keltirilganidek, jamiyatda pedagoglarni 

ijtimoiy himoya qilishning kafolatlanganligi; ushbu kasb egasining har biridan serqirra 

faoliyatni, ya’ni ijtimoiy, psixologik va pedagogik ko‘nikmalarning uyg‘unlashgan majmuasini 

talab qiladi. Zamonaviy pedagog o‘quvchilarga bilim berishdan tashqari, ular uchun muhim 

hayotiy ko‘nikmalarni ham rivojlantirishi, ularga tanqidiy va ijodiy fikrlashni, muammolarni 

tahlil qilishni, muqobil yechimlar ishlab chiqishni, qarorlar qabul qilishda mustaqil fikrlashni 

o‘rgatishi juda muhim. Bunday talablar tabiiy ravishda  o‘qituvchidan puxta pegagogik 

tayyorgarlik, yuqori darajadagi akademik qobiliyat, yuksak ilmiy salohiyat, raqamli va 

lingvistik savodxonlik, umumiy ko‘rinishda XXI asr ko‘nikmalar majmuini, ya’ni tanqidiy 

fikrlash qobiliyatini taqozo qiladi. Umumiy o‘rta ta’lim tizimiga qoʻyiladigan  talablardan biri 

rivojlanayotgan jamiyatga tanlangan vaziyatda mustaqil ravishda masʼuliyatli qarorlar qabul 

qila oladigan, ularning oqibatlarini bashorat qila oladigan, hamkorlik qilishga qodir, 

kreativligi bilan ajralib turadigan, tashabbuskor mutaxassislarni tayyorlash. Taʼlimning asosiy 

maqsadi — bu mehnat bozorida raqobatbardosh, oʻz kasbini yaxshi biladigan va tegishli 

faoliyat sohalariga yoʻnaltirilgan malakali mutaxassisni tayyorlash, oʻz mutaxassisligi boʻyicha 

jahon standartlari darajasida samarali ish, doimiy kasbiy oʻsishga, oʻzini-oʻzi doimo 

rivojlantirib borishi muhimdir. Mutaxassislarni tayyorlashga qoʻyiladigan talablar shuni 

koʻrsatadiki, uning kelajakdagi kasbiy faoliyati va hayotining muvaffaqiyati va samaradorligi 

taʼlim muassasasining bitiruvchisi kasbiy faoliyatga qanday kirishiga, uning faol ijodiy 

faoliyatga qanchalik tayyorligiga, ehtiyojlarini shakllantirganiga, oʻzini takomillashtirish va 

kasbiy oʻsishga bogʻliq hisoblanadi*1+. Faoliyatning zamonaviy sharoitda eng mukammal 

koʻrinishi – mutaxassisning innovatsion, ijodiy faoliyati. Bugungi kunda mutaxassis ishlab 

chiqarishda mustaqil, ijodkor, faol, tashabbuskor, foyda olishga qodir, gʻoyalarni taklif qilish 

va ishlab chiqish, noanʼanaviy yechimlarni topish muhim. Buni oʻqitishning shaxsga 

yoʻnaltirilgan yondashuvsiz amalga oshirish mumkin emas. Shaxsga yoʻnaltirilgan yondashuv 

shaxs sifatlarini har tomonlama rivojlantirishga qaratilgan taʼlim tizimi markazida turadi. 

Bunday rivojlanishning oʻlchovi taʼlimning asosiy natijasi, yaxlitlikda oʻqituvchi, tarbiyachi, 

boshqaruvchi, tarbiyaviy muassasa ish sifati mezoni, deya eʼlon qilinadi. Bunday yondashuv 

taʼlim oluvchi shaxsi, uning ichki dunyosi, qobiliyatlari, imkoniyatlari, erkinlik va adolatlilik, 

yaxshilik va baxtning axloqiy kuch-qudratini rivojlantirishga yoʻnaltirilgan. Shaxsga 

yoʻnaltirilgan taʼlimdan kuzatilgan maqsad – kishida oʻz-oʻzini boshqarish, oʻz-oʻzini 

yoʻnaltira olish, oʻz taqdirini oʻzi belgilay olish mexanizmlarini qoʻllab — quvvatlash va 

rivojlantirishki, bular shaxsiy, oʻziga xos obrazning shakllanishi, kishilar, tabiat, madaniyat 

bilan dialogik oʻzaro munosabatlari uchun zarurdir. Shu bilan birga biz oʻzining 

imkoniyatlarini amalga oshirish, deb kishi tomonidan unda mavjud isteʼdod va qobiliyatni 

eng yuqori darajada rivojlantirish jarayoni va natijasini, ularning amaliyotda tatbiq qilinishini 

tushunamiz. Bu, shuningdek, shaxsning oʻz-oʻzini doimiy rivojlantirishidan xam iboratdir. Oʻz-

oʻzini anglash – shaxsning oʻz harakatlari, muomalalari, intilishlari, manfaatlarini boshqa 

kishilar manfaatlari, harakatlari, intilishlari bilan moslashtirishga doimiy intilishidan, oʻzida 

ijtimoiy manfaatlarga amal qilishni vujudga keltirishdan, bunda oʻzidagi shaxsiy va 

takrorlanmas oʻziga xoslikni yoʻqotmaslikdan iborat. Oʻz oʻrnini belgilab olish — bu 

shaxsning maʼnaviy, axloqiy oʻrnini shakllanishi, oʻzida “Men”ning oʻrin olishi, oʻziga, 

jamiyatdagi, hayotdagi oʻz oʻrniga tushunib etishidan iborat. Umumiy o‘rta ta’lim 

maktablarida shaxsga yoʻnaltirilgan yondashuvning amalga oshirilishiga boʻlgan zaruriyat  

maktabni isloh qilish yoʻnalishida muhim yoʻnalishlarni ishlab boshqarish jarayonida 

rasmiylashtirilgan tahlil taraqqiyoti bilan oʻz tasdigʻini topadi. Mutaxassislar tayyorlash — bu 

turli xil omillar taʼsirida yuzaga keladigan uzoq, murakkab, qarama -qarshi jarayon boʻlib, 

ularning eng muhimlaridan biri ularni tadqiqot faoliyatiga tayyorlashdir. Mutaxassisning 

muvaffaqiyatli ilmiy faoliyati nafaqat uning ilmiy tajribasi va kasbiy aloqalari bilan, balki 

uning ilmiy tajribasi bilan ham belgilanadigan eng katta jarayondir. Boʻlajak mutaxassislarda 

mustaqil tadqiqot ishlarini olib borish koʻnikmalarini shakllantirish yaʼni, oʻquv va ilmiy 

adabiyotlar bilan ishlashni oʻrgatish, maʼlumot toʻrlash va tahlil qilish, tizimlashtirish 

faktlarni umumlashtirish va konferensiyalarda maʼruzalar bilan qatnashishlarini tashkil etish 

lozim [2].  

Mamlakat iqtisodiyoti ehtiyojlari uchun malakali mutaxassislar tayyorlashning eng 

samarali usuli, ilmiy salohiyatni faollashtirish va rivojlantirishning samarali vositasi. Zero, 

bugungi kunda ilm — fan va ishlab chiqarish integratsiyasining tobora kuchayib borayotgan 

tendensiyasi sharoitida, mustaqil qaror qabul qiladigan tadqiqot va ishlab chiqarish 

faoliyatlari ayniqsa muhimdir. Bugungi kunda olib borilayotgan taʼlimni modernizatsiya qilish 

sharoitida taʼlim oluvchilarning taʼlim faoliyati izlanishlarga aylanib bormoqda. Shuning 

uchun, hozirgi vaqtda oʻquv jarayoniga boʻlajak boshlangʻich sinf oʻqituvchilarining ilmiy 

tadqiqot va tajriba -konstruktiv faoliyatini joriy etish alohida ahamiyatga ega. 

raqobatbardosh mutaxassis tadqiqot bilimlari va koʻnikmalariga ega boʻlishi, oʻz faoliyatini 

tahlil qilishi va loyihalashtirishi, mustaqil harakat qilishi, noaniqlik sharoitida, oʻz-oʻzini 

takomillashtirishga (oʻz-oʻzini bilish), oʻz-oʻzini nazorat qilishga, oʻz-oʻzini hurmat qilishga, 

oʻzini oʻzi tartibga solishga va oʻz-oʻzini rivojlantirishga doimiy intilishi kerak *2+. Oʻqitishdagi 

tadqiqot taʼlim oluvchilar oʻzlari oʻrganayotgan fanlarda qoʻllaniladigan asosiy tadqiqot 

usullari bilan tanishadilar, hodisalar va jarayonlarni oʻrganish orqali oʻzlari uchun mavjud 

boʻlgan tadqiqot usullari elementlarini oʻzlashtiradilar va mustaqil ravishda yangi bilimlarni 

olish qobiliyatini egallaydilar. Tadqiqot tamoyilining qoʻllanilishi oʻqituvchilarining bilim 

qobiliyatini, faolligi va mustaqilligini rivojlantirishga yordam beradi, bilim va bilim faoliyati 

usullarini oʻzlashtirishga qiziqishni oshiradi.  

Oʻqituvchilarining tashkilotchilik koʻnikmalarini rivojlantirish jarayonining muhim 

tarkibiy qismi — oldinga qoʻyilgan maqsadga erishish va tanlangan vazifalarni hal etish 

uchun pedagogik faoliyatni tashkil etishni belgilaydigan  tamoyillardir. 

Maqsadlarni belgilash, oʻz faoliyatini yejalashtirish va yejalashtirish, oʻz harakatlarini 

nazorat qilish va baholash, tanqidiy fikrlash va oʻz xulosalarini ishlab chiqish qobiliyati 

boʻlajak oʻqituvchi uchun muhim ahamiyat kasb etadi *3+. 

Shuning uchun boʻlajak oʻqituvchilariga ilmiy tadqiqot faoliyati asoslarini oʻrgatadigan, 

boʻlajak mutaxassislarni kasbiy tayyorlashning yangi tizimini ishlab chiqish zarurati tugʻildi. 

Boʻlajak oʻqituvchilarning koʻnikmalarini rivojlantirish davlat taʼlim standartlarida, fan 

dasturlarida oʻz aksini topgan. Hozirgi vaqtda adabiyotlarda tashkilotchilik koʻnikmalari, 

tadqiqot faoliyati tushunchalari boʻyicha har xil yondashuvlar mavjud.  

oʻqituvchilarning tashkilotchilik koʻnikmalarini rivojlantirish, oʻqituvchilarni 

tashkilotchilik faoliyatiga tayyorlash masalalari boʻyicha qator izlanishlar olib borilgan.  

B.Xodjayev , M.Urazova *3+ tadqiqot ishlarida oʻquv loyihasidan foydalanish asosida 

loyihaviy taʼlim jarayoni ishtirokchilarida oʻz-oʻziga ishonchni qaror toptirish, egallangan 

bilimlarni amaliyotda qoʻllay olishga erishish; tadqiqotchilik koʻnikmalarini rivojlantirish; 

qoʻlga kiritiladigan natija uchun oʻquvchilarda jamoa boʻlib ishlash, ijodiy topshiriqlarni 

bajarish jarayonida birgalikda hamkorlikdagi faoliyatga doir koʻnikma va malakalarni 

rivojlantirish masalalarini oʻrgangan *105+.  

Ularning taʼkidlashicha, loyihaviy faoliyat rivojlantiruvchi taʼlim uslublaridan biri boʻlib, 

mustaqil tadqiqotchilik koʻnikmasini hosil qilishga yoʻnaltirilib (muammoning qoʻyish, 

axborotlarni toʻrlash va uni qayta ishlash, tajriba-sinovlar oʻtkazish, olingan natijalarni tahlil 

qilish), ijodiy qobiliyat va mantiqiy fikrlashning rivojlanishiga olib keladi, taʼlim jarayonida 

olingan bilimlarni birlashtiradi, hayotiy muhim muammolarni mohiyatini tushunishga 

yordam beradi [4].  

Shuningdek, maqolada oʻquvchilarda tashkilotchilik koʻnikmalarini shakllantirish 

yechimi integrativ yondashuvni talab qilib, bunga erishish uchun muammoga turli 

jihatlardan qarash va buning uchun esa turli fanlardan olingan bilimlar zarurligi, umumiy 

oʻrta taʼlim tizimida tadqiqotchilik elementlari faqat maʼlum bir fan asosida aks etmasdan, 

fanlararo bogʻliqlikda namoyon boʻlishi, chunki tashkilotchilik faoliyati bironta fan doirasida 

uni toʻliq amalga oshirish mumkin emasligi, shu bilan birgalikda turli fanlarni oʻqitish 

jarayonida ijodiy izlanishni amalga oshirish imkoniyatlari ham bir xil emasligi yoritilgan. 

